Nafarroako Parlamentuko Mahaiak, 2014ko urtarrilaren 20an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Beltrán Villalba andreak aurkeztutako galdera, Industria eta Ekonomia Departamentuak I+G+B delakorako 2005etik 2013ra bitartean emandako zuzeneko laguntzei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko urtarrilaren 20an

Lehendakaria: Alberto Catalán Higueras

GALDERAREN TESTUA

Nafarroako Parlamentuko Parlamentu-talde Popularreko foru parlamentari Ana Beltrán Villalba andreak, Legebiltzarreko Erregelamenduan xedatuaren babesean, ondoko galdera aurkeztu du, Nafarroako Gobernuak idatziz erantzun dezan:

Industria eta Ekonomia Departamentuak 2005etik 2013ra bitartean I+G+Brako eman dituen zuzeneko laguntzen zerrenda.

Aipatu zerrenda ondotik ematen diren kontzeptuen arabera xehakatua ematea eskatzen da: 

– Urtea.

– Aurrekontuetako zenbatekoa ekitaldi bakoitzaren hasieran. 

– Eskatzaileei ordaindutako zenbatekoa ekitaldi bakoitzean. 

– Ekitaldi bakoitzean aurkeztutako proiektuen kopurua. 

– Ekitaldi bakoitzean diruz lagundutako proiektuen kopurua. 

– Ekitaldi bakoitzean sorrarazi den inbertsioa.

– Ekitaldi bakoitzean sorrarazi den enplegua.

Iruñean, 2014ko urtarrilaren 14an

Foru parlamentaria: Ana Beltrán Villalba

